
Տեղեկանք-հիմնավորում
“Բնապահպանական ծրագրերի մշակման և իրականացման հայեցակարգին հավանություն տալու մասին” ՀՀ կառավարության արձանագրային որոշման նախագծի
1. Անհրաժեշտություն
             “Բնապահպանական ծրագրերի մշակման և իրականացման  հայեցակարգին հավանություն տալու մասին” ՀՀ կառավարության արձանագրային որոշման նախագիծը մշակված է ՀՀ Նախագահի 2009 թվականի մայիսի 6-ի ՆԿ-68-Ա կարգադրությամբ հաստատված Եվրոպական հարևանության քաղաքականության Հայաստանի Հանրապետություն-Եվրոպական միություն գործողությունների ծրագրի կատարումն ապահովող 2009-2011 թվականների միջոցառումների ցանկով նախատեսված 145. Ե. 28. տողի 2-րդ միջոցառման կատարման շրջանակներում:

2. Ընթացիկ իրավիճակը և խնդիրները
Բնապահպանական ծրագրերի մշակման և իրականացման գործընթացն ունի որոշակի առանձնահատկություններ, որոնք դեռևս լիովին բացահայտված չեն, իսկ առկա հիմնախնդիրը չկանոնակարգված: Գործնականում կիրառվող ծրագրավորման ընթացակարգերը հաշվի չեն առնում բնապահպանության ոլորտին բնորոշ առանձնահատկությունները:

     Վերոգրյալը խիստ բացասաբար է անդրադառնում Հայաստանում տարվող բնապահպանական քաղաքականության արդյունավետության վրա, երկրում զգացվում է բնապահպանական ներդրումային  նախագծերի և (կամ) ծրագրերի պակաս, որը հնարավորություն չի տալիս արդյունավետ օգտագործել բնապահպանության բնագավառում առկա միջազգային ֆինանսավորման աղբյուրները և (կամ) հնարավորությունները:

3. Տվյալ բնագավառում իրականացվող քաղաքականություն
         Բնապահպանության ոլորտում   կարևորագույն և գերակա  նպատակներն են`
· երկրում բնապահպանական իրավիճակի համակարգված  բարելավումը, 
· հանրապետության շրջակա միջավայրի` մթնոլորտի, ջրերի, հողերի, ընդերքի, կենդանական և բուսական աշխարհի, այդ թվում` բնության հատուկ պահպանվող տարածքների վրա վնասակար ներգործությունների նվազեցումը և կանխարգելումը, 
· բնական պաշարների պահպանության, վերականգնման, վերատադրության և արդյունավետ օգտագործման  ապահովումը, 
· Սևանա լճի էկոլոգիական հավասարակշռության վերականգնումը, ՀՀ ջրի ազգային ծրագրի իրականացման ապահովումը,
· շրջակա միջավայրի վիճակի  դիտարկումների և  ուսումնասիրությունների  ապահովումը, 
· շրջակա միջավայրի աղտոտման կանխարգելումը, վտանգավոր քիմիական ու ռադիոակտիվ նյութերի և թափոնների  կառավարումը: 
       Վերոգրյալ նպատակներին հասնելը հնարավոր է միայն գործուն քայլերի` համապատասխան և արդյունավետ բնապահպանական ծրագրերի և միջոցառումների իրականացման միջոցով, որն ենթադրում է Հայաստանում բնապահպանական քաղաքականության իրականացման համար անհրաժեշտ ծրագրերի ծրագրավորման և իրականացման արդյունավետ մեխանիզմների և ընթացակարգերի առկայություն :

4. Կարգավորման նպատակը և բնույթը
Առկա խնդիրների լուծման նպատակով առաջնահերթ խնդիր և անհրաժեշտություն է դարձել բնապահպանական ծրագրերի մշակման և իրականացման համապատասխան հայեցակարգի ընդունումը, որը հնարավորություն կտա`

       ա/ վերհանել բնապահպանական ծրագրերի մշակման և իրականացման գործընթացում առկա բոլոր հիմնախնդիրները և հստակեցնել այդ գործընթացի առանձնահատկությունները,

        բ/  սահմանել առկա խնդիրների լուծման գործուն սկզբունքներ, այդ թվում բնապահպանական ծրագրերի`

· ընտրության (բացահայտման),

· գնահատման,
· ֆինանսավորման,

· կատարողականների գնահատման (վերահսկողության, աուդիտի),

· ավարտից հետո դրանց արդյունքային ցուցանիշների արդյունավետության գնահատման (քանակական և որակական ցուցանիշների փոփոխության դիտանցի),        

     գ/ ուրվագծել  բնապահպանական ծրագրերի (նախագծերի) մշակման և իրագործման գործընթացի էական բարելավման միջոցառումների իրատեսական ծրագիր, այդ թվում`

· երկրում ժամանակակից պահանջներին բավարարող ծրագրեր (նախագծեր) նախապատրաստող (մշակող կամ նախագծող) կադրային ներուժի և (կամ) կառույցների ձևավորման,

· բնապահպանական ծրագրերի ընտրության, նախագծման, իրականացման և վերահսկման գործընթացներին դրանց շահառուների ակտիվ մասնակցության ապահովման  նպատակով:

5. Նախագծի մշակման գործընթացում ներգրավված ինստիտուտները
     Նախագծի մշակման ընթացքում ՀՀ բնապահպանության նախարարության աշխատակազմի էկոնոմիկայի վարչությունը համագործակցել է Տնտեսական համագործակցության և զարգացման կազմակերպության (ՏՀԶԿ) ներքո գործող “Շրջակա միջավայրի պահպանության  գործողությունների ծրագրի”   իրագործման Հատուկ աշխատանքային խմբի Քարտուղարության հետ` օգտագործելով` Արևելյան Եվրոպայում, Կովկասում և Կենտրոնական Ասիայում (ԱԵԿԿԱ)  բնապահպանական կարգավորման ծրագրերի իրականացման գծով Ցանցի (REPIN)  ամենամյա հանդիպումների շրջանակներում կուտակված փորձը :

6. Ակնկալվող արդյունքը
    Վարչական կառույցների գործունեության բարեփոխման, առկա ընթացակարգերի թափանցիկության մեծացման և ամրապնդման միջոցով կապահովվի բնապահպանական խնդիրների ռազմավարական պլանավորում և իրականացում:

